
1. ENYANJULA:

Ekiwandiiko ky’okukiriiza kino kikutegeeza ebikwata ku kunoonyereza kuno oluvvanyuma lw’okubitegeera osobola okusalawo okukwetabamu oba obutakwetabamu. 
Oli wa ddembe okubuuza ebibuuzo ekiseera kyona. Bwokiriza okwetaba mu kunoonyereza kuno, tugya kukusaba okuteka omukono oba ekinkumu ku kiwandiiko ky’okkukiriza kino, Ogya kuwebwa kopi y’ekiwandiiko ky’okkukiriza ogitereke.

Okunoonyereza kuno kukolebwa abanoonyereza okuva ku Makerere University, Kawempe National Referral Hospital ne Kisenyi Health centre IV mu nkolagana n’abanoonyereza okuva mu bungereza ku  St George University London, akulira okunoonyereza kuno mu Uganda ye Dr Eve. Nakabembe.

Obulwadde bwe ekifuba ekirakiira mu baana abato y’emu ku ndwaddeekigemebwa zzinamuta etano mu baana abatanaweza myaka etaano. Obulwadde buno bweyongera okulabibwa ennyo mu biseera bino mu nsi yonna wadde nga abaana bagemebwa. Mu Uganda, abaana bagemebwa ekifuba ekilakiira ku wiiki mukaaga, kumi, ne kumi n’ennya nga bamaze okuzalibwa naye, mu nsi ezikulakulanye nga Bungereza, abakyala abali embuto bagemebwa ekifuba ekilakiira nga bali olubuto era okugatta okwo, abaana babwe nabo nebagemebwa nga bamaze okuzalibwa. Kino kyongera waggulu obukuumi abaana bwebalina eri ekifuba ekilakiira.
Waliwo ebintu bingi ebiyinza okukosa engeri obukuumi eri obulwadde gyebusigibwamu abaana okuva ku bazadde babwe nga buyita mu kitanyi, ekimu ku byo k’ekawuka ka mukenenya.

Mu Uganda omuwendo gw’abakyala abali embuto era nga balina akawuka ka mukenenya bangi nnyo okusinga mu nsi endala mu nsi yonna. Okukwatibwa akawuka ka mukenenya kimanyidwa okukosa engeri obukuumi eri obulwadde gyebusigibwamu okuva ku maama okudda mu maama.Era tekimanyidwa oba abakyala abalina akawuka ka mukenenya abagemedwa ekifuba ekilakiira, basobola okusiga ekigero ky’obukuumi kyekimu eri abaana babwe abatanazalibwa nga bagerageranyizibwa n’abatalina kawuka ka mukenenya. 
Kya mugaso okutegeera engeri eddagala lino erigema gyelyongeramu okuyamba abaana nga ligattiddwa ku ddagala erigema ekifuba ekilakiira lyebafuna nga bamaze okuzalibwa.
Eddagala erigema ekifuba ekilakiira eggate eririmu Tdap terinaba kukozesebwa mu Uganda olw’ensonga zino:
i) Obutaberawo bimanyiddwa ku ngeri eddagala lino erigema gyeriyiinza okukola mu Uganda awali ensonga enyingi nga akawuka ka mukenenya akayiinza okukosamu engeri obukuumi eri obulwadde gyebusigibwamu abaana okuva ku ba maama babwe.

1. ii) Obutamanya bimala ku oba abaana obukuumi bwebafuna eri obulwadda bw’ekifuba ekilakiira nga bamaze okugemebwa ku wiiki 6, 10, ne 14 bumala okukuuma abaana bano nga tebalwadde naddala nga ba maama baabwe balina akawuka ka mukenenya.
2. iii) Eby’ebisale: okweralikirira nti tewali bimanyiddwa ku nsimbi ezetagisibwa okukozesa eddagala erigema nga lino mu Uganda.

2. LWAKI OKUNOONYEREZA KUNO KUKOLEBWA? 

Mukunonyereza kuno twagala okuzuula ekikula n’amannyi g’obukuumi obusigibwa okuva ku bakyala abali olubuto okudda ku baana babwe singa abakyala baba baweredwa eddagala erigema ekifuba ekilakiira eggate naddala mu bakyala abalina akawuka ka mukenenya. 

Tusinga kwagala kuzuula oba okugatta eddagala erigema ekifuba ekilakiira ku kugema okutera okuwebwa abakyala abali embuto, era netugema abaana nga bamaze okuzaalibwa, wagya kubeerawo eky’enjawulo mu kukuuma abaana eri ekifuba ekilakiira. Ba maama bagya kuba nga bafuna ekipimo ekisooka eky’eddagala erigema mulalama n’ekifuba eky’okuziyira nga bali lubuto ate oluvvanuma bagya kufuna ekipimo ekirala ekirimu eddagala erigema ekifuba ekilakiira.
Era twagala n’okumanya oba eddagala erigema ekifuba ekilakiira lyetutera okuwa abaana abakazalibwa liyinza okukola mu ngeri ey’enjawulo singa maama aba asoose n’afuna eddagala egatte erigema ekifuba ekilakiira nga ali lubuto. Okumanya kino tulina okukebera omusayi namabere nga mama obukumi bunno bwemuyitira okukutuka kumwana. Kinno kitutegeza ekika namanyi gobukumi, agavuvude ku mama negatuka ku mwanna.
3. ABANTU BAMEKA ABANETABA MUKUNOONYEREZA KUNO?

Okunoonyereza kuno kujja kwetabamu abakyala ab’embuto ebikumi bibiri (200) abanywera eddagala ku Kawempe National Referral Hospital ne ku ddwaliro e Kisenyi 

(Kisenyi Health Centre IV) nga olubuto luweza emyezi enna (wiiki 16).
4.
KIKI EKINABAWO SINGA NZIKIRIZA OKWETABA MUKUNOONYEREZA 
            KUNO?

Bwokiriza okwetaba mu kunoonyereza kuno, abakola mu kunoonyereza bagya kukutegeeza ebikwata ku kunoonyereza kuno okukakasa nti otegedde era okiriza okwetaba mu kunoonyereza, era ogya kuteeka omukono ku kiwandiiko ky’okkukiriza.


Ogya kulabibwa mu kunoonyereza emirundi mwenda.

Okusunsulwa n’okuyingizibwa mu kunoonyereza, ekiyinza okumala eddakiika 40 
· Nga omaze okuteeka omukono ku kiwandiiko ky’okkukiriza kino, omusawo akola mu kunoonyereza kuno agya kukukebera omubiri era akubuuze ku bikwata ku mbeera y’obulamu bwo.

· Ogya kutuwa ennamba z’essimu nga bbiri zetusobola okukutukirirako omuli emu nga ya wa lugandalwo asooka okutukibwako.
· Ogya kukeberebwa olubuto mu ka tv okukakasa nti olina olubuto lwa wiiki 16.

· Ogya kugyibwako omusaayi ogwenkana nga akajjiko ka caayi kamu(5mls) okukebera  akawuka ka mukekenya, Hepatitis ne kabotongo. Ba maama abalina akawuka ka mukenenya bagya kugyibwako omusaayi omulala ogwenkana nga akajjiko aka caayi kamu  okukebera omuwendo gw’akawuka ka mukenenya mu musaayi gwabwe. 


Okulabibwa ku mirundi emirala
· Okulabibwa mu kunoonyereza omulundi ogw’okubiri kugya kubeera ku wiiki 24 z’obukulu bw’olubutolwo, mu kiseera kino ogya kugemebwa nga abakyala abali embuto bonna bwebagemebwa n’eddagala eriziyiza mulalama n’ekifuba eky’okuziyira (Td).
· Oluvanyuma lwa wiiki nnya, ogya kudda okufuna ekipimo eky’okubiri eky’eddagala ly’okugema, ku mulundi guno, abantu abamu bagya kuwebwa eddagala ely’abulijjo erya Td eriziyiza obulwadde bubiiri obwa mulalama ne ekifuba eky’okuziyira, naye, abalala bagya kufuna eddagala ly’okunoonyereza Tdap eriziyiza endwadde essatu omuli mulalama, ekifuba eky’okuziyira n’ekifuba ekilakiira. 

Abakola mu kunoonyereza tebagya kumanya ddagala ligema ly’onaaba ofunye. 
Oluvanyuma lwa wiiki nnya nga omaze okufuna ekipimo eky’okubiri, ogya kudda era tugya kukugyako omusaayi omulala oguwera 5ml okupima engeeri omubirigwo gyegunaaba gweyisamu eri eddagala erigame lyewafuna.

· Nga wakamala okuzaala, omusaayi gugya kugyibwa ku kilira ky’omwana ow’emabega ekikugatta n’omwanawo era nawe 5ml ez’omusaayi gujja kugyibwa ko.  Singa tetufunye musaayi ku kilira, tujja gujja ku mwana (ekitundu kya kajiiko akatono) mu banga lyanaku musanvu ng’omaze okuzaala.

· Tujjakusaba tufuneyo 1ml  eya mabere
Omwanawo olwo owebwe eddagala erigema erigabibwa ekitongole ky’ebyobulamu mu malwaliiro gonna. Okugema kuno kukolebwa nga omwana awezezza wiiki 6, 10 ne 14.

· Oluvanyuma lw’okumalayo okugemebwa okwa bulijjo, ogya kuza omwana oluvanyuma lwa wiiki 4 nga omwana owezeza wiiki 18 ez’obukulu. Mu kulabibwa kuno  mu kunoonyereza, omwana agya kugyibwako 2ml ez’omusaayi era nawe ojibweko 2mls eza  mabere okupiima engeri omwana gyeyeyisamu eri eddagala eligema, 
· Omwana bwanakomawo ku myenzi mwenda okugemembwa mulalama,ogya kuza omwana oluvanyuma lw’omwezi gumu  nga omwana awezeza emyezi kumi (wiiki 40). Mu kulabibwa kuno okusembayo mu kunoonyereza,omwana agya kugyibwako omusaayi ogwenkana nga kitundu kya kajjiko ka caayi era nawe ojakugibwako 2mls eza mabere okwongera okupiima omubiri gw’omwana gyeguyisiddwamu  eddagala eligema era namanyi gobukumi omwana gafunye okuyitira mu mabere..
· Tugya  kukubira essimu emirundi essatu okumanya omwaanawo bwali olwo kunoonyereza ku myezi 6, ku emyezi 9 ne ku mwaka gumu okwongera okumanyaembera y’obulamu bwomwanwo ne bwali. 
5. 
 BANGA KI LYETUNAMALA MUKUNOONYEREZA KUNO?

Okuva lw’onotandika okwetaba mu kunonyereza kunno nga olubuto luli wakati we myenzi enna n’omukaaga okutusa nga omwanawo awezezza omwaka gumu. 

    6.
BUZIBU KI BWENSUBIRA MU KUNOONYEREZA KUNO
Tewali buzibu bwonna bwamaanyi bwetusubira nti  gwe oba omwana  bwemusobola  okufuna olw’okwetaba mu kunoonyereza kuno kubanga buli kigenda okukolebwa kitundu kya bujjanjabi obwabulijjo nga oli lubuto ne nga omazze okuzaala. Ng’endagala lyo kugema lyonna, wayinza okubawo okufuna okuzimba okutono empiso weyingirila mu lisuusu.
Tugenda kukuwa ekipimo eky’okubiri eky’eddagala erigema ekiyinza okuba eddagala erigema mulalama n’ekifuba ekiziyiza (Td) erya bulijjo oba eddagala erigema ery’okunoonyereza Tdap, tetugya kumanya ly’ofunye. Eddagala erigema erikozesebwa mu kunoonyereza kuno lya kukubibwa na mpiso ku kisambi oba kumukono ekiyinza okuvako obulumi nga limaze okukubibwa, okuzimba mu kifo empiso wekubiddwa n’olusujjasujja naye bino biwona mangu. Okujibwako amabere olumu okuyinza okuwulira kubulumi g’ogakamuka naye obulumi bunno tetubusubira kusukuluma.
Endabirira eya bulijjo ewebwa mu kiseera ky’olubuto egya kuba yemu wadde nga tewetabye mu kunoonyereza kuno.
Bwoba oyagala okumanya ebisingawo ku buzibu n’okuyisibwa obubi eddagala ly’okunoonyereza kuno, tukusaba obuuze  abasawo mu kunoonyereza omuli ba doctor, nurses oba  abalala bonna abakwatibwako.

7.
Waliwo EMIGASO OLWOKWETABA MU KUNOONYEREZA KUNO? 
Okwetaba mu kunoonyereza kuno tekulina migaso mu buterevu gyoli oba eri omwanawo wadde nga mu kunoonyereza ofuna eddagala ely’okunoonyereza erigema (Tdap), waliwo obukakafu nti omwanawo agya kufuna obukuumi obusingawo eri ekifuba ekilakiira naye kinotekinakakasibwa eri abalina akawuka ka mukenenya.
Naye ekisinga obukulu kiri nti okunoonyereza kuno kugya kuyamba abasawo n’abanoonyereza okusobola okusalawo engeri esinga okuziyiza obulwadde nga ekifuba ekilakiira mu baana abakazalibwa naddala nga ba maama babwe balina akawuka ka mukenenya. Okwetabaakwo mu kunoonyereza kuno kiyinza okugasa abantu mu kifo gyowangaliira, ba nasayansi n’abasawo abakola ku kukendeza obulwadde bw’ekifuba ekilakiira mu baana.
8.
EBIZUULIBWA EPIPYA 
Tugya kukutegeeza ebinaaba bizulibwa epipya ku ddagala erigema oba enkyukakyuka mu kunoonyereza ebiyinza okukosa embeera y’obulamubwo oba okwagalakwo okwongera okwetaba mu kunoonyereza kuno. 

9.
BYAKULONDAKO Ki ebiRala byenina siNga mba ssagala  

            kwetaba mu kunoonyereza kuno? 
Oli wa ddembe okusalawo oba oyagala oba toyagala kwetaba mu kunoonyereza kuno. 
Bwosalawo nti toyagala kwetaba mu kunoonyereza kuno oba n’osalawo okulekera awo okukwetabamu olw’ensonga yonna, tekigya kukosa ndabirirayo ekuwebwa bulijjo nga oli lubuto ku dwaliiro.

10.
biki byensasula okwetaba mu kunoonyereza kuno? 
Tewali kyosasula okwetaba mu kunoonyereza kuno. 
11.
NASASULWA OLW’OKWETABA MU KUNOONYEREZA KUNO?
Togya kusasulibwa lwa kwetaba mu kunoonyereza kuno. Ogya kuddizibwasillingi emitwalo ebiri (20,000) zosasanyiza mu ntambula okujja okwetaba mu kunoonyereza kuno. 
12.
LWAKI TuYINZA OKUVA MU KUNOONYEREZA nga 
            tekunagwa?

Oyinza okusalawo okulekera awo okwetaba mu kunoonyereza ekiseera kyona olw’ensonga yonna. Tegeeza omusawo akola mu kunoonyereza bwoba nga olowooza ku kulekerawo oba okusalawo omwanawo okulekeraaw’okwetaba mu kunoonyereza kuno. Agya kukutegeza engeri y’okulekera aw’okukwetabamu mu ngeri etabakosa.

Okunoonyereza kuyinza okuyimirizibwa abasawo b’okunoonyereza, abasasulira okunoonyereza oba ebitongole ebirala ebyivunayizibwaku kunoonyereza kuno ekiseera kyona.

13.
BIKI EBIKUMIBWA MU KYAAMA ERA BIKI EBIYINZA OKUTEGEZEBWA ABANTU ABALALA? 
Ebikwata ku kunoonyereza byona bigya kukumibwa wansi w’amateeka ga Uganda akakuuma ebyaama by’ebikwata ku kunoonyereza (Eteeka lya Uganda elifuuga ebiwandiiko n’okubikuuma nga bya kyaama elya 2019). n’amateeka g’okunoonyereza n’obujjanjabi oburungi (Good Clinical Practice (GCP). 
Ebikwata ku kunoonyereza n’ebinagyibwako olw’okukeberebwa mu olwokunoonnyereza kuno bigya kuwerezebwa wakati w’abali mu nkolagana y’okunoonyereza kuno nga bakozesa ennamba z’okunoonyereza ez’ekyama ezitagya kukwataganyizibwa na bikukwatako.
Abakola mu kunoonyereza tebagya kukkirizibwa kwogera ku bikwata ku bujjanjabibwo wabweru w’okunoonyereza kuno. Ogya kuwebwa ennamba ey’ekyama ekumanyisa, era abakola mu kunoonyereza bokka bebagya okusobola okugyikwataganya n’ebiwandiikobyo eby’obujjanjabi.  Ekyenjawulo kigya kubawo singa oba ozulidwa ne kabotongo, obulwadde bw’ekibumba (hepatitis B) oba akawuka ka mukenenya nga bakusunsula.  Mu mbera eno, ogya kutegezebwa ebizulidwa mu kukukebera era ebivudde mu kukukebera bitegezebwe omusawo asobole okukuwa obujjanjabi obulala bwewetaaga. 
Ebiwandiikobyo eby’okunoonyereza biyinza okutunulwamu:
· Abasasulira okunoonyereza, St George’s, University of London, Paediatric Infectious Diseases Research Group, Institute of Infection & Immunity.

· Abekenenya empisa y’okuddukanyamu okunoonyereza kuno, Makerere University School of Medicine Research and Ethics Committee (SOMREC).
· Uganda National Council for Science and Technology (UNCST)

· Ekitongole ekivunanyizibwa enkozesa y’eddagala mu Uganda, Uganda National Drug Authority (NDA).
· N’abalondola enzirukanya y’okunoonyereza kuno 
· Omuntu yenna omulala afunye obuyinza okuva  mu banonyereza
Okakakasibwa nti tujja kuteeka ekitibwa nga ebyamabyo bikumwibwa nga tebimanyibwa era nawe togya kwatukirizibwa, okugyako nga waliwo ensonga ez’amaannyi (okugeza nga, okuza omusango gwa nnagomola). 
Abakola mu kunoonyereza bagya kukola kino nga bagobelera “obuvunanyizibwa okukuuma ebyaama” n’obutawereza muntu mulala yenna bikukwatako biyinza kukwatukiriza nga tobawadde lukusa.

14.
KIKI EKIBERAWO SINGA MBA NFUNYE OBUVUNE KUBANGA NETABYE MU KUNOONYEREZA KUNO? 
 Tetusubiira buvune bw’amaanyi bwona okuva mu kwetaba mu kunoonyereza kuno, naye bwoba nga olina ebibuuzo byona oba byoyagala okumanya ebirala tukirira akulirira okunoonyereza kuno, Dr. Eve. Nakabembe ku nnamba y’essimu XXXXXXXXXX
15.
NINA DDEMBEKI SINGA MBA NETABYE MU KUNOONYEREZA KUNO? 
Oli wa ddembe okusalawo oba oyagala oba toyagala kwetaba mu kunoonyereza kuno. Olina eddembe okulekera awo okwetaba mu kunoonyereza kuno ekiseera kyona nga tobonerezeddwa wadde okufiirwa emigaso egya bulijjo. Ojjakusigala nga ofuna obujjanjabibwo obwa bulijjo ku dwaliiro lino. 
16.
ANI ASOBOLA OKUDDAMU EBIBUUZO BYANGE EBIKWATA KU KUNOONYEREZA KUNO? 
Bwoba nga olina ekibuuzo kyona ekikwata ku kunoonyereza kuno, buuza kati oba oluvanyuma osobola okutukirira akulira okunoonyereza kuno Dr. Eve Nakabembe ku nnamba y’essimu XXXXXXXXXX
17.
EBIBUUZO EBIKWATA KU DDEMBE LYA BANNAKYEWA 
Bwoba nga olina obuzibu bwona, okweralikirira oba okwemulugunya ku ngeri okunoonyereza gyekukolebwamu, tukusaba otukirire Associate Professor Ponsiano Ocama, Ssentebe wakakiiko ka Makerere University School of Medicine Research and Ethics committee (SOMREC), akakiiko akekenenya empisa y’okuddukanya okunoonyereza ku nnamba y’essimu XXXXXXXXXX
18.
OMUKONO GWO OBA EKINKUMU BITEGEEZA KI? 
OKWETABA MU KUNOONYEREZA KWA BWA NNAKYEWA. 
 
Olina eddembe okugaana oba okugaana omwanawo  okwetaba oba okuva mu kunoonyereza kuno ekiseera kyona nga tobonerezedwa wadde okufiirwa emigaso gyobujjanjabi gyolina okufuna.


Omukonogwo oba ekinkumukyo wamanga kitegeeza nti onyoonnyoddwa ebikwaata ku kunoonyereza kuno, obadde n’omukisa okubuuza ebibuuzo n’okuddibwamu. Otegedde ebikutegezedwa ku kunoonyereza kuno mukiwandiiko ky’okkukiriza kino. Bwoteeka omukono oba ekinkumu ku kiwandiiko kino kitegeeza nti okkiriza okwetaba mu kunoonyereza kuno. Tewegyako ddembelyo mu mateeka bwoteka omukono ku kiwandiiko ky’okkukiriza kino.

TUGYA  KUKUWA KOPI Y’EKIWANDIIKO KY’OKUKIRIIZA KINO 

Totekako mukono nga ennaku z’omwezi zino ziyiseko:    ___________________

OKUKKIRIZA: 

Nsomye (oba waliwo ansomedde n’anyinyonyola) ekiwandiiko ky’okkukiriza kino. Ntegera lwaki okunoonyereza kukolebwa, ebinakolebwa mu kunoonyereza, ebizibu n’emiganyulo nga bwebinyonyoddwa mu kiwandiiko ky’okkukiriza kino. Nzikkiriza ku lwange n’omwana wange agenda okuzalibwa  nga neyagalidde okwetaba mu kunoonyereza kuno .
Erinnya lya Nnakyewa/alabilira omwana (Kyapa) 
Omukono oba ekinkumu  kya Nnakyewa 




Ennaku z’omwezi
Kulwa’ bannakyewa abatamanyi kusoma n’okuwandiika:

Erinnya lya nnakyewa/alabilira omwana, n’ennaku z’omwezi biwandiikiddwa:

 _____________________________________________________________________________

Erinnya ly’ akola mu kunoonyereza afuna okukkiriza n’ennamba ye ey’ekitongole           Ennaku z’omwezi
KULWA BANNAKYEWA ABATAMANYI KUSOOMA NA/OBA KUWANDIIKA 

*Singa Nnakyewa aba tasobola kusooma na/oba kuwandiika, omujjulizi atekubiira ludda alina okubawo nga omutendera gw’okkukiriza gukolebwa. Oluvanyuma lw’okusoma n’okunyoonnyola nakyewa ekiwandiiko eky’okkukkiriza, era nga amaze okkukiriza okwetaba mu kunoonyereza kuno nga atekako ekinkumukye, omujjulizi alina okuteeka omukono n’ennaku z’omwezi ye kenyini ku kiwandiiko ky’okkukiriza. Bwateeka omukono ku kiwandiiko ky’okkukiriza, omujjulizi aba ajjulira nti Nnakyewa ebimutegezedwa mu kiwandiiko ky’okkukiriza binyonyodwa mu butufu bwabyo, era nti ategedde ekigendererwa, emitendera, obuzibu n’emigaso gy’okunoonyereza era nti akiriza nga tawaliziddwa

Njulira nti Nnakyewa agamba nti erinnyalye ye 
__________________________________________________ atadde ekinkumu ku 
kiwandiiko ky’okkukiriza kino nga tawalirizidwa ku lunnaku lunno nga _____________. 
KULWA BANNAKYEWA BONNA

Erinnya ly’omujjulizi
Omukono gw’omujjulizi





Ennaku z’omwezi
KULWA BANNAKYEWA BONNA

Nyinyonyodde ekigendererwa ky’okunoonyereza kuno eri Nnakyewa era nzizemu ebibuuzobye byona. Okusinzira ku kutegera kwange, ategedde ekigendererwa, emitendera, obuzibu, n’emigaso gy’okunoonyereza kuno.

Erinnya ly’akola mu kunoonyereza afuna okkukiriza (Kyapa)
Omukono gw’akola mu kunoonyereza afuna okkukiriza  
                      Ennaku z’omwezi 
TEKIKOLA NGA TEKULI SITAMPU YA IRB EKIKAKASA








PAGE  
WoMANPOWER Eng Main study ICF V 6.0 _ 17 May 2021 
WoMANPOWER Lug. Main study ICF V 6.0 _ 17 May 2021 
 
      Page 2 of 13

